
ӘР АЗАМАТТЫҢ БҰРЫНҒЫ КЕЗДЕ 
СОТҚА ҚҰЖАТТАРДЫ ЖИНАУ ҮШІН БІР-
ТАЛАЙ МЕКЕМЕЛЕРДІ АРАЛАП ЖҮРЕТІН 
ЖАҒДАЙЛАРЫ ЖИІ КЕЗДЕСКЕН. БҮГІН-
ГІ КҮНДЕ ОЛ СЕНГІСІЗ НӘРСЕ БОЛЫП 
ОТЫР, ӨЙТКЕНІ, АЗАМАТТАРДЫҢ 
КӨПШІЛІГІ «СОТ КАБИНЕТІН» ҚОЛДА-
НЫП ОТЫР.

Дереу сотқа талап арыз бергіңіз келсе, осы 

«Сот кабинеті» 
жүйесінің артықшылықтары 

�ЗАҢ ЖӘНЕ ҚОҒАМ

Пайдаланушыларды мобильдік қосымшада 
тіркеу сервисінің веб-нұсқасына қарағанда 
артықшылықтары бар. Пайдаланушыны тіркеу 
үдерісі үшін «Сот кабинеті» сервистерін қол-
дануға пайдаланушысы келісіміне алдын ала 
қол қойып, пайдаланушының ЖСН және ұялы 
телефон нөмірін көрсетуі жеткілікті.

Пайдаланушы көрсеткен ұялы телефон 

сервисті қолдануға әбден болады. «Сот каби-
неті» – бұл электрондық ақпараттық сервис, ол 
сот органдарының онлайн сервисіне қолжетімді 
бірыңғай терезе деуге болады. Бұл сервис сот 
ісін жүргізуді жеңілдету және азаматтар үшін 
сот жүйесінің  қол жетімділігін қамтамасыз 
ету мақсатында іске асырылған. Осы сервистің 
ерекшелігі азамат, оның адвокат тұлғасындағы 
өкілі немесе заңгер кез-келген ыңғайлы уақытта, 
үйінен немесе кеңседен шықпай-ақ, интернет 
желісі арқылы сот құжатын, сондай-ақ істегі 
мәртебесін көре алады және сот актісін басып 
шығарып алуға мүмкіншілігі бар.

Әрбір сотқа жүгінген азамат «Сот кабинеті» 
арқылы арыз беру үшін «Халыққа қызмет көрсе-
ту орталығында» электронды цифрлы қолтаңба 
алуы қажет. Сот кабинеті сервисі арқылы заңды 
тұлғалардың мемлекеттік баж төлеу мәселесі 
шешімін тапты, жеке тұлғаның төлем карточ-
касы арқылы бажды төлеу, сондай-ақ, төлем 
құжатының сканерден өткен көшірмесін беру 
мүмкіндігі бар. Аталған қызметтерді электрон-
ды цифрлы қолтаңбасы бар азамат тұтына ала-
ды. Қазіргі кезде «Сот кабинеті» сервисі арқылы 
түсетін талап арыздар 100 пайыз электронды 
түрде түседі.

«Сот кабинеті» сервисі біртіндеп қағаз 
құжат айналымынан бас тартуға, ол өз кезегінде 
соттарда электрондық сот ісін жүргізудің жаңа 
сатысына көшуге мүмкіндік берді. 

Сотқа жүгінген азамат талап арызы тіркел-
гені туралы талон алады, бірнеше күннен кейін 
оның ұялы телефонына оның арызы бойынша 
сот құжаты шыққаны туралы хабарлама келеді. 
Бұл ретте азаматтар сот құжатын алуға сотқа 
барып уақытын кетіріп, қаражатын шығындап, 
әуреге түспейді.

«Сот кабинетінің мобильдік нұсқасы» 
бүгінгі күні тамаша нәтижесін беріп отыр. Қо-
сымша жеке және заңды тұлғаларға қолжетімді. 

нөміріне СМС – хабарлама арқылы қосымшада 
автор үшін құпия сөз келеді. Жаңадан енгізілген  
аталмыш қызмет түрлері мүдделі тұлғаларға 
істің қаралу мерзімдерін  бақылап отыруға 
пайдасын тигізіп отыр.

Бүгінгі күні Қазақстан Республикасы 
Жоғарғы Сотының жанындағы Соттардың 
қызметін қамтамасыз ету департаментімен «Сот 
кабинеті» сервисінде QR-кодтарының жаңа 
технологиясы енгізілді.

Халыққа ыңғайлы болу үшін және бірыңғай 
стандартқа көшу мақсатында «Сот кабинеті» 
сервисінде авторизациядан өту және ұсыныла-
тын құжаттарға қол қою тетігі өзгертілді.

Енді авторизациядан өту және құжаттарға 
қол қою Egov mobile мобильді қосымшасының 
Face ID және Touch ID (QR-кодты сканерлеу) 
арқылы мүмкін болады. Енгізілген жаңашылдық 
сервиспен жұмысты айтарлықтай дәрежеде 
жеңілдетті.

Артықшылықтары:
1. eGov mobile арқылы ЭЦҚ алу;
2. Компьютерде ЭЦҚ қажеттілігінің 

болмауы (тұрақсыз NCALayer арқылы қол қою 
мәселесі шешілуде);

3. Мобильді гаджеттердің қосымша параме-
трлерінің қажеті жоқ; 

4. Мобильді гаджет арқылы авторизациядан 
өту және құжаттарға қол қою.

Сот төрелігін үздіксіз жүзеге асырылуына 
«Сот кабинеті» сервисі салмақты үлес қосуда. 
Ғаламторды еркін меңгере алатын азаматтарға, 
«Сот кабинеті» сервисін түсінудің еш қиын-
дығы жоқ, бұл сервис әлдеқайда уақытты тиімді 
пайдалануға, үнемдеуге көмегін тигізуде. Бұл 
сот жүйесіндегі үлкен жетістіктердің бірі болып 
саналады.

Гүлнұр ЖУКИНА,
Балқаш қалалық сотының 

кеңсе меңгерушісі.

ТОО «Metals-8» в соответствии с требованиями ст. 96 Экологического кодекса РК, со-
общает, что 23.06.2023 г. в 12:00 по адресу: Карагандинская область, п.Гульшат, ул.Школь-
ная, стр.3 (здание клуба), а так же посредством Zoom конференции (Идентификатор: 749 
6505 0688, код доступа: MHhp5f), состоятся общественные слушания в форме открытого 
собрания по Проектным материалам для получения экологического разрешения на воздей-
ствие для Плана проведения операций по разведке твердых полезных ископаемых (Лицен-
зия №728-EL от 06 августа 2020 года), Дополнение 1. Инициатор намечаемой деятельно-
сти: ТОО «Metals-8», БИН 220640017150, г. Караганда, ул.Амангельды, стр.26. Контакты: 
тел.8(700) 722-43-56, e-mail: ivanpuzyr@mail.ru. С материалами, выносимыми на обще-
ственные слушания, а после с опубликованным протоколом общественных слушаний мож-
но ознакомиться : https://ecoportal.kz/, https://www.gov.kz/memleket/entities/karaganda-tabigat/
press?lang=ru. Все замечания и предложения принимаются в срок не позднее 3 рабочих дней 
до даты проведения общественных слушаний на Едином экологическом портале ecoportal.
kz, а также на эл. адрес ivanpuzyr@mail.ru. Дополнительную информацию можно получить 
по эл. адресу ecojer@mail.ru и по телефону: 8 (7212) 31-98-76.

«Metals-8» ЖШС ҚР Экологиялық кодексінің 96-бабының талаптарына сəйкес, 
23.06.2023 ж. сағат 12:00-де Қарағанды облысы, Гүлшат кенті, Школьная көшесі, 3-ғи-
марат (клуб ғимараты) мекенжайы бойынша, сондай-ақ Zoom конференциясы арқылы 
(Идентификатор: 749 6505 0688, кіру коды: MHhp5f), қатты пайдалы қазбаларды барлау 
жөніндегі операцияларды жүргізу жоспарына əсер етуге экологиялық рұқсат алу үшін 
жобалық материалдар бойынша ашық жиналыс нысанында қоғамдық тыңдаулар өтеді 
(2020 жылғы 06 тамыздағы №728-el лицензиясы), 1-қосымша. Жоспарланған қызмет-
тің бастамашысы: «Metals-8» ЖШС, БСН 220640017150, Қарағанды қ., Амангелді к-сі, 
26-ғимарат. Байланыс телефоны: 8(700) 722-43-56, e-mail: ivanpuzyr@mail.ru. қоғамдық 
тыңдауларға шығарылатын материалдармен, содан кейін жарияланған қоғамдық тыңда-
улар хаттамасымен танысуға болады : https://ecoportal.kz/, https://www.gov.kz/memleket/
entities/karaganda-tabigat/press?lang=ru. Барлық ескертулер мен ұсыныстар бірыңғай эко-
логиялық порталда қоғамдық тыңдаулар өткізілетін күнге дейін 3 жұмыс күнінен кешік-
тірілмейтін мерзімде қабылданады ecoportal.kz, сондай-ақ эл. мекен-жайы ivanpuzyr@
mail.ru. қосымша ақпаратты электрондық пошта арқылы алуға болады. мекен-жайы 
ecojer@mail.ru жəне телефон бойынша: 8(7212) 31-98-76.

Хабарландыру Объявление

ҚОҒАМДЫҚ КЕЛІСІМ МЕН САЯСИ 
ТҰРАҚТЫЛЫҚ – БІЗДІҢ БАЙЛЫҒЫМЫЗ. 
ҚАЗАҚТЫҢ ТАРИХЫНА КӨЗ ЖҮГІРТКЕН-
ДЕ НЕБІР ЗҰЛМАТ ПЕН НӘУБЕТТІ, АШТЫҚ 
ПЕН ҚИЫНДЫҚТЫ, ТАРТЫС ПЕН ЕЗГІНІҢ 
ІЗДЕРІН КӨРІП, ОСЫНШАМА ЗҰЛМАТ-
ТАН АМАН ҚАЛЫП, БҮГІНДЕ ЕТЕК-ЖЕҢІ 
ЖИЫЛЫП КЕЛЕ ЖАТҚАН ТӘУЕЛСІЗ ЕЛДІҢ 
БЕТ-БЕЙНЕСІН КӨРІП, ТАҢДАЙ ҚАҚПАУ 
МҮМКІН ЕМЕС. БҰЛ ЕЛДІКТІ ЕҢСЕРУДЕ 
ҚАНШАМА ҚАН МЕН САРҚЫЛҒАН ТЕР, 
ҚЫРШЫН КЕТКЕН ҒҰМЫРЛАР МЕН ҮЗІЛ-
ГЕН ТАҒДЫРЛАР ЖАТЫР. 

Анығында, туған елдің ынтымағы мен бірлі-
гін, тыныштығы мен тәуелсіздігін бейбіт күнде 
өмір сүрген қазіргі ұрпақтан, түрлі майдан мен 
жорықтан, соғыс пен сұрапылдан көз ашпаған 
алдыңғы ата-бабаларымыз тереңінен түсінген. 
Түсініп қана қоймай, ел мен жердің қадіріне жете 
біліп, Отанға деген шын махаббаттың бейнесін 
көрсетіп кетті десек артық айтқандық емес. 

Бүгінде еліміз өзге елдер қызыға қарайтын 
мақсаты айқын, бағдары бүтін мемлекет болып 
қалыптасып келеді. Отыз жылдық тарихы бар 
егемен ел болса да, бүтіндейтін жеріміз бен да-
мытатын салаларымыз жоқ емес. Ең бастысы – 
әлемдегі алпауыт елдердің ыңғайына жұтылып 
кетпес үшін қазақ халқына бірлік керек. Хәкім 
Абай атамыз айтқандай, «Біріңді қазақ бірің 
дос, көрмесең істің бәрі бос» демекші, бірлігі-
не сызат түскен елдің көгеріп, өсіп-өнуі екіта-
лай. Өткеннен сабақ алып, тарихқа көз жүгіртер 
болсақ, мықты деген алпауыт мемлекеттер бір-
лік арқылы өз елдігін түрлі қиындықтан сақтап 
қалғанын көреміз. Керісінше жері байлыққа 
толы, халқы тоқшылықта бола тұрып, ел ішін-
де ынтымағы болмаған жұрт өзгенің қақпанына 
оңай жұтылып, жоқ болып кеткенін тарих сан рет 
дәлелдеген. Бүгінгі таңда азат елдің таңы арай-
лап атуы үшін батыр бабаларымыз секілді басты 
бәйгеге тігіп, соғыс майданында жүру міндет 
емес. Қазір елдің ертеңі – бірлігі бекем һәм білімі 
мықты ұрпақтардың уысында. Заман – оқыған, 
тоқыған, көкірегі ояу, көзі ашық адамдікі. Өт-
кен тарихыңды, туған тіліңді, дәстүрлі дініңді, 
саралы салт-дәстүр, әдет-ғұрпыңды білмесең 
«бірлік», «береке» деген ұғымдардың мәні тұр-
мақ, мағынасын да білмей өтпекпіз. Өз ұлтын те-
реңінен танып, оны шынайы сүюге ұмтылғанда 
қоғамның ынтымағы үшін бас біріктірудің шын 
үлгісін көрсете алмақпыз. 

Осы күні бізге жетпей жатқаны да – мұсыл-
мандар арасындағы сүйіспеншілік пен бауыр-
машылдық. Көбіміздің бойымыздан мұсылман 
бауырымызға деген өшпенділік пен арам ниет, 
жаман ойлар байқалады. Кейбір жанды көрсең, 
құлшылыққа көп көңіл бөледі, жақсы сөз сөй-
лейді, сөз сөйлегенде алдына жан салмайды, 
ақын немесе шешен, бірақ мұсылман бауыры-
ның етін жеуге (ғайбаттауға) дайын тұрады. 
Егер тақуалық болмаса, адамға құрғақ білімнің, 
мағлұматтың пәлендей көмегі тимейді. Маңыз-
дысы – аз білсең де амалға асыру, тақуалық та-
ныту, бауырыңды жақсы көру, жақсы көре алма-
саң да ең азы қолыңмен және тіліңмен зияныңды 
тигізбеу, бұның өзі де бір ғанибет. Хәкім Абай 
өзінің қырқыншы қара сөзінде: «Осы біздің қа-
зақтың өлген кісісінде жаманы жоқ, тірі кісісінің 
жамандаудан аманы жоқ болатұғыны қалай?» 
деп ащы шындықты дөп басып айтқан. 

Егемендіктің 30 жылында атқарылған ең 
маңызды жұмыстың бірі – еліміздегі этносара-
лық және конфессияаралық ынтымақтастық, 
келісім мен саяси тұрақтылық деп білемін. Осы 

Ынтымақ – бұзылмайтын қорған
тұста Мұхаммед пайғамбардың (с.а.с.) өмірін-
дегі бір оқиғаға назар аударғым келеді. Ислам 
тарихында ол «Мәдиналық келісім» деген атпен 
белгілі. Пайғамбар (с.а.с.) Мәдина шаһарына 
қоныстанған соң жай діни көсем ғана емес, ол 
енді мұсылман мемлекетінің саяси басшысына 
айналды. Демек, бұл мемлекеттің өзіне тиісті 
нақты шарттары мен заңдары қабылдануы тиіс. 
Ол заңдар ондаған жылдар бойы бір-бірімен 
соғысып, қырық пышақ болып келе жатқан 
түрлі тайпалар мен нәсілдердің арасын қосып, 
қоғамда бейбіт әрі достық қатынасты орнатуы 
қажет. Дәлірек айтсақ, пайғамбардың (с.а.с.) мін-
деті – мұсылмандар, христиандар және яһудилер 
мен пұтқа табынушылар жасайтын қоғамда бей-
біт өмірді тұрақтандыру. Осы мақсатта дүниеге 
Мәдиналық келісім келді. Оған сәйкес Мәдинада 
жасайтын әр тайпаның жауапкершілігі мен мін-
деттері анық көрсетілді: олардың бірінің-бірі ал-
дындағы міндеттері мен шектеулері, ерекшелік-
тері мен қасиеттері және т.б. 

Бұл келісімді – жаңа қалыптасып келе 
жатқан мұсылман мемлекетінің Конституциясы 
десек болады. Конституция барлық қауымдар 
мен тайпаларға тең. Мұның тармақтарынан 
ауытқыған немесе оны орындамаған әрекет – 
дінбұзушылық және опасыздық болып саналды. 
Осылайша Мұхаммед пайғамбар (с.а.с.) бірнеше 
дінді бір араға жинап, бір мемлекет, бір қоғам 
құра білді. Бұл мысалы, қазіргі кездегі еліміз-
дегі діни саясаттың бірден-бір көрінісі іспеттес. 
Біздің мемлекетіміз де тәуелсіздікке қол жеткіз-
геннен бастап түрлі ұлттар мен діни-сенім кон-
фессиялар арасындағы татулық және бірлігімен 
ерекшеленіп отырған жайы бар. Қандай қоғам 
болмасын ынтымақ-бірліктің арқасында ғана өр-
кендеп, адамдар бір-біріне бауырдай қараған кез-
де ғана мамыражай заман орнамақ. Сол себепті 
ардақты Пайғамбар (с.а.с.): «Мұсылман мұсыл-
ман үшін бір-бірін бекем ұстап тұрған ғимарат 
тәрізді», – десе, келесі бір хадисінде: «Мүмін-
дер бір-біріне сүйіспеншілік, мейірімділік және 
жанашырлық танытуда біртұтас дене іспетті. 
(Адамның) бір жері ауырса, ұйқысы қашып, 
ыстығы көтеріліп, бүкіл денесі ауырған жерінің 
мұңына ортақтасады», – дейді.

Хәкім Абайдың да «Біріңді, қазақ, бірің дос, 
Көрмесең – істің бәрі бос» деп асқан жанашы-
рлықпен халқына үн қатуы да халқын ауызбір-
шілікке шақыруы болатын. Дәстүрлі Исламда да 
ең асыл бес нәрсені – Отаныңды, дініңді, ұятың-
ды, жаныңды, дүниеңді қызғыштай қорғау са-
лиқалы һәм сауапты амал, ізгі іс саналатындығы 
айшықтап жазылған. Біздің өз тәуелсіз Отаны-
мыз бар. Бас құжатымыз – Конституциямыздың 
«Біз ортақ тарихи тағдыр біріктірген Қазақстан 
халқы…» деп басталуының мәні де осында. Осы 
орайда Қазақстан қоғамын тұтас қалыпта, дұрыс 
бағытта ұстап тұру баршаға аманат деп білемін. 
Олай болса, Қазақ елінің рухани тұтастығы мен 
бірлігін, қауіпсіздігі мен тыныштығын сақтау 
да – сіз бен біздің азаматтық міндетіміз. Бүгінгі 
күн өткенімізге баға берудің, қол жеткізген бар-
лық нәрсенің мәнін тарихи тұрғыдан ұғынудың, 
алда тұрған міндеттерді айқындаудың тамаша 
мүмкіндігі. Сондықтан елімізді қауіпті індеттер, 
ауыртпалықтар орын алып жатқан мына жағдай-
да үй ішінен үй тігіп, түрлі топқа бөлініп, бүлік 
шығару емес, керісінше қоғамдағы ынтымақ пен 
бірлікті ұстануымыз қажет. Бейбіт қоғамның не-
гізі ауызбіршілік және түсіністікпен қаланады, 
ал, «ынтымақ – бұзылмайтын қорған».

